
b.t. allsherjar- og menntamálanefndar
Kirkjustræti 130501OSA
101 Reykjavík Málalykill: 401

Efni: Umsögn um frumvarp til laga um breytingu á lögum nr. 10/2008,
176. mál

Ofangreint frumvarp barst Sambandi íslenskra sveitarfélaga til umsagnar með 
tölvupósti frá nefndasviði Alþingis 22. nóvember 2013. Frestur til 
athugasemda var veittur til 9. desember.

Velferðarráðuneytið sendi sambandinu til yfirferðar frumvarp til Iaga um 
breytingu á lögum nr. 10/2008, sem lagt var fram á 141. löggjafarþingi 2012- 
2013 en hlaut þá ekki efnislega meðferð. Sambandið gerði í umsögn sinni til 
ráðuneytisins dags. 10. maí 2013 nokkrar athugasemdir, sjá fylgiskjal. 
Frumvarp það sem hefur verið lagt fram á yfirstandandi þingi er \ 
meginatriðum sama efnis og fyrra frumvarp.

Tekið hefur verið tillit til athugasemda sambandsins við einstakar greinar fyrra 
frumvarps en sambandið vill þó ítreka ábendingu við 1. gr. þar sem lagðar 
eru til breytingar á nokkrum lykilhugtökum í lögunum, í samræmi við 
ábendingar frá Eftirlitsstofnun EFTA. Sambandið gerir ekki athugasemd við 
greinina sem slíka en telur að tilefni hefði verið til að vísa til dóma 
Evrópudómstólsins til frekari áréttingar um nauðsyn þeirra breytinga sem hér 
um ræðir í skýringum við greinina. Einkum hefði verið þörf á frekari 
skýringum við umfjöllun um samanburð á ímynduðum einstaklingi í 2. mgr. 
athugasemda við greinina, sem er dæmi um atriði sem valdið getur ágreiningi 
við framkvæmd laganna.

Virðingarfyllst 

SAMBAND ÍSLENSKRA SVEITARFÉLAGA

Fylgiskjal: Umsögn sambandsins um frv. til laga um breytingar á lögum nr. 10/2008, dags. 10. 
maí 2013

Karl Björnsson 
framkvæmdastjóri

S A M B A N D  Í S L E N S K R A  S V E I T A R F É L A G A

Velferðarrábuneytið Reykjavík 10. maí 2013
b.t. Ránar Ingvarsdóttur
Hafnarhúsinu við Tryggvagötu 1305010SA GB
150Reykjavík Málalykill: 401

Efni: Umsögn um frv. um breytingar á jafnréttislögum

Vísað er til draga að frumvarpi til laga um breytingu á lögum nr. 10/2008, um 
jafna stöðu og jaínan rétt kvenna og karla, sem sambandinu barst til 
umsagnar frá velferðarráðuneytinu með tölvupósti dags. 25. mars 2013, 
ásamt þremur öðrum frumvörpum.

Inngangur

f upphafi vill sambandið benda á að þegar til umfjöllunar eru breytingar á 
jafnréttislögum er mikilvægt að fyrir liggi upplýsingar um reynsluna af 
gildandi lögum. Nú eru liðin fimm ár frá setningu laganna og ættu að tiggja 
fyrir haldgóðar upplýsingar um það hvernig gengiÖ hefur að framfylgja 
lögunum. Lögin fólu í sér ýmsar grundvallarbreytingar og má þar sérstaklega 
nefna þá eðlisbreytingu sem gerð var á hlutverki Jafnréttisstofu, en henni voru 
fengin eftirlitsverkefni og -heimildir sem að ákveðnu marki má líkja við 
hlutverk eftirlitsstofnana á borð við Fjármálaeftirlitið eða Samkeppniseftirlitið. 
Jafnréttisstofa fékk m.a. heimild til að framkvæma húsleit og leggja á 
dagsektir.

í umsögn sambandsins um frumvarp sem varð að lögum nr. 10/2008 var 
varað við framangreindum breytingum og er ástæða til að ítreka þá afstöðu 
sem þar kom fram, að ef gengið er of langt í valdboði og eftirliti geti 
lagabreytingar haft öfug áhrif og orðið til þess að torvelda jafnréttisstarf. I því 
frumvarpi kvað að ákveðnu marki við nýjan tón. Markmiðum um jafnrétti átti 
að ná með ströngu eftirliti af hálfu rfkisins og hörðum viðurlögum bæði 
gagnvart atvinnulífinu og opinberum vinnuveitendum.

Eðlilegt er að ítreka þá spumingu, við þær breytingar á lögunum sem nú eru 
fyrirhugaðar, hvort raunverulega hafi verið þörf fyrir aukið eftirlit eða ný 
viðurlög á borð við dagsektir, eins og kveðið er á um í lögunum. Einnig er 
mikilvægt að fyrir liggi upplýsingar um hvort þeir takmörkuðu fjármunir sem 
Jafnréttisstofu voru ætlaðir til aukinna verkefna hafi dugað til að standa undir 
breyttu hlutverki stofnunarinnar. Svör við þessum spurningum skipta einnig 
lykilmáli þegar taka á afstöðu til þess hvort raunhæft sé að fela Jafnréttisstofu 
ný verkefni, á réttarsviði sem er í mikilli mótun hér á landi. Á þessu stigi lýsir 
sarribanHið yfir umtalsverðum efasemdum hvað þau áform varðar.

Á alþjóðlegum vettvangi er ísland gjarnan nefnt sem góð fyrirmynd í 
jafnréttismálum. Meðal annars vekur hátt hlutfall kvenna á vinnumarkaði 
eftirtekt og einnig feðraorlofið. Aðrar leiðir en lögbundnar eftirlitsaðgerðir og 
beiting viðurlaga hafa þannig skilað þjóðinni árangri sem eftir er tekið.

Af hálfu Sambands íslenskra sveitarfélaga hefur verið lögð töluverð áhersla á 
jafnréttismál á undanförunum árum, einkum með kynningu á Evrópusáttmála 
um jafna stöðu kvenna og karla í evrópskum sveitarfélögum og héruðum og 
aðstoð við innleiðingu hans hér á landi. Einnig hefur kjarasvið sambandsins 
útvíkkað framkvæmd verkefnis um starfsmat og nær það nú m.a. yfir störf 
slökkviliðsmanna. Þá hefur sambandið gætt þess að hlutfall kvenna og karla 
sé sem jafnast í nefndum og stjórnum sem það skipar eða tilnefnir fulltrúa í.

Athugasemdir við einstök ákvæði frumvarpsins

Um 1. gr. í greininni eru lagðar til breytingar á nokkrum lykilhugtökum í 
lögunum, í samræmi við ábendingar frá Eftirlitsstofnun EFTA. Sambandið gerir 
ekki athugasemd við greinina en telur hins vegar mikilvægt að í skýringum 
við greinina verði vísað til dóma Evrópudómstólsins til frekari áréttingar um 
nauðsyn þeirra breytinga sem hér um ræðir. Einkum er þörf á frekari 
skýringum við umfjöllun um samanburð á ímynduðum einstaklingi í 2. mgr. 
athugasemda við greinina, sem er dæmi um atriði sem valdið getur ágreiningi 
við framkvæmd Iaganna.

Um 2. gr. í 2, gr. er gert ráð fyrir því að ákvæði gildandi jafnréttislaga um 
stjórnsýslu á sviði jafnréttismála verði færð í sérstakan lagabálk. Ástæðan fyrir 
þeirri breytingu er m.a. sú að áform eru uppi um að fela Jafnréttisstofu ábyrgð 
á framkvæmd fyrirhugaðra laga um jafna meðferð á vinnumarkaði og jafna 
meðferð óháð kynþætti eða þjóðernisuppruna. Eins og gerð verður nánari 
grein fyrir í umsögnum sambandsins um þau frumvörp telur sambandið þessi 
áform ekki endilega skynsamleg, af ýmsum ástæðum. Af þeirri ástæðu gerir 
sambandið fyrirvara við greinina, á þessu stigi.

Um 4. gr. Síðari málsliðurinn sem lagt er til að bætist við 1. mgr. 24. gr. 
laganna er að áliti sambandsins fremur torskilinn, sérstaklega niðurlag hans, 
þ.e. orðin „...eða sætt sig við slíka hegðun." Umrætt orðalag er ekki skýrt 
nánar í skýringum við greinina.

Um 5. gr. Sambandið telur nauðsynlegt að huga að samræmi milli texta 
frumvarpsgreinarinnar og skýringa við það. Af texta frumvarpsins verður vart 
annað ráðið en að ýmsar tryggingarfræðilegar forsendur sem venja hefur verið 
að nota við útreikning tryggingariðgjalda verði nú óheimilar, sbr. 2. mgr. 5. 
gr. í skýringum við frumvarpsgreinina eru hins vegar tilgreind ýmis frávik sem 
réttlætt geta að tekið sé tillit til kyns og aldurs tryggingartaka við útreikning 
iðgjalda. Að áliti sambandsins er ástæða til að sett verði nánari 
stjórnvaldsfyrirmæli um heimildir tryggingarfélaga í þessum efnum, í stað 
núverandi framsetningar í 2. og 3. mgr. 5. gr., sem væntanlega er bein þýðing 
á ákvæðum tilskipunar nr. 2004/113/EB. jafnframt telur sambandið mikilvægt 
að kallað verði eftir sjónarmiðum Samtaka fjármálafyrirtækja um 
frumvarpsgreinina.

Um 11. gr. Á eftir orðinu „eingöngu" vantar: gilda.

Aörar ábendingar

Að áliti sambandsins er ástæða til þess að leggja mat á ýmis önnur atriði sem 
snúa að framkvæmd laganna en þau sem nefnd hafa verið í þessari umsögn. 
Þar má einkum nefna eftirtalin atriði:

• Hver er reynslan af fjölgun fulltrúa í jafnréttisráði úr 9 í 11 ?

• Hversu mörg sveitarfélög hafa sent Jafnréttisstofu jafnréttisáætlun og 
skýrslu um stöðu og þróun jafnréttismála, f samræmi við 12. gr. 
laganna?

• Hafa sveitarfélögin fengið formleg viðbrögð eða ábendingar frá 
Jafnréttisstofu um atriði sem betur mættu fara í jafnréttisstarfi þeirra?

• Hver hefur árangurinn verið af áætlun í jafnréttismálum, sem 
samþykkt var í maf 2011 ?

• Hafa komið fram ábendingar við framkvæmd jafnréttisáætlunar sem 
lúta sérstaklega að málefnum éða stjórnsýslu sveitarfélaga?

Virðingarfylíst 

SAMBAND ÍSLENSKRA SVEITARFÉLAGA

Karl Björnsson 
framkvæmdastjóri

